
| MISLJENJE REVIZORA

Uvod

IzvrSili smo reviziju finansijskih izvjeStaja i uskladenosti poslovanja sa odgovaraju¢im
zakonima i propisima za godinu koja se zavrSava 31. decembra 2010. godine u
Generalnom sekretarijatu, kabinetima i sluzbi Vijeéa ministara Bosne i
Hercegovine (u daljem tekstu: Generalni sekretarijat)

Odgovornost rukovodstva

Rukovodstvo Generalnog sekretarijata je odgovorno za pripremu i fer prezentaciju
finansijskih izvjeStaja u skladu sa prihvacenim okvirom finansijskog izvjeStavanja, tj.
Zakonom o finansiranju institucija BiH, Pravilnikom o finansijskom izvjeStavanju
institucija BiH i Pravilnikom o radunovodstvu budzeta institucija BiH. Ova odgovornost
uklju€uje i kreiranje, primjenu i odrzavanje internih kontrola koje su relevantne za
pripremu i prezentaciju finansijskih izvjestaja koji ne sadrze znacajne pogresne iskaze
usljed prijevare ili greske.

Pored odgovornosti za pripremu i prezentaciju finansijskih izvjeStaja, rukovodstvo
Generalnog sekretarijata je takoder odgovorno da osigura da su finansijske transakcije
i informacije koje su prikazane u finansijskim izvjestajima uskladene sa odgovaraju¢im
zakonima.

Odgovornost revizora

Nasa je odgovornost da izrazimo miSljenje o finansijskim izvjeStajima na osnovu
revizije. Reviziju smo izvrSili u skladu sa Zakonom o reviziji institucija Bosne i
Hercegovine (Sluzbeni glasnik BiH, broj 12/06) i Medunarodnim standardima vrhovnih
revizionih institucija (ISSAI). Ovi standardi zahtijevaju da postupamo u skladu sa
etickim zahtjevima i da reviziju planiramo i izvrSimo na nacin koji omogucava da se, u
razumnoj mjeri, uvjerimo da finansijski izvjestaji ne sadrze znacajne pogreSne iskaze.
Revizija uklju€uje obavljanje postupaka u cilju pribavljanja revizionih dokaza o iznosima
i objavama u finansijskim izvjeStajima. |zbor postupka je zasnovan na prosudivanju
revizora, uklju€ujuéi procjenu rizika zna€ajnog pogreSnog prikazivanja u finansijskim
izvjeStajima usljed prijevare ili greSke. Prilikom procjene rizika revizor razmatra interne
kontrole koje su relevantne za pripremu i fer prezentaciju finansijskih izvjestaja u cilju
osmisljavanja revizionih postupaka koji su odgovarajuci u datim okolnostima, ali ne u
svrhu izrazavanja miSljenja o efikasnosti internih kontrola. Revizija takoder ocjenjuje
finansijsko upravljanje, funkciju interne revizije i sistem internih kontrola.

Pored odgovornosti za izrazavanje miSlijenja o finansijskim izvjeStajima, nasa
odgovornost je izrazavanje misljenja o tome da li su finansijske transakcije i informacije
koje su prikazane u finansijskim izvjeStajima, po svim bitnim pitanjima, uskladene sa
odgovaraju¢im zakonima. Ova odgovornost ukljuCuje obavljanje procedura kako bi
dobili revizione dokaze o tome da li se sredstva koriste za odgovaraju¢e namjene koje
su odredene zakonom. Ove procedure ukljuCuju procjenu rizika od znacajnih
neslaganja sa zakonima.

Vjerujemo da su pribavljeni revizioni dokazi dovoljni i odgovarajuéi i da osiguravaju
osnovu za naSe misljenje.

Predmet revizije su izvjestaji koji se odnose na realizaciju budzetskih sredstava bez
Programa koji se odnosi na Svjetsku izlozbu EXPO-2010 zbog razloga navedenih u
tacki 9. Izvjestaja.

Misljenje

Prema nasem misljenju, finansijski izvjestaji Generalnog sekretarijata prikazuju fer i
istinito, po svim bitnim pitanjima, stanje imovine i obaveza na 31. decembra 2010.
godine i rezultate poslovanja i izvrSenja budzZeta za godinu koja se zavrSila na
navedeni datum u skladu sa prihvaéenim okvirom finansijskog izvjeStavanja.

Finansijske transakcije i informacije prikazane u finansijskim izvjestajima bile su u svim
znacajnim aspektima uskladene sa odgovaraju¢im zakonima i propisima.

Isticanje predmeta:

Ne izrazavajuci rezervu na dato misljenje, skre¢emo paznju na:
¢ isplatu dnevnica (tacka 6.1. lzvjesStaja - Putni troSkovi);
e koriStenje sluzbenih vozila (tacka 6.1. lzvjeStaja - lzdaci za usluge prijevoza i
goriva i teku¢eg odrzavanja sluzbenih vozila);
e isplate po osnovu ugovora o djelu (tacka 6.1. IzvjeStaja - Ugovorene usluge).

Sarajevo, 14.06.2011. godine

Zamjenica generalnog revizora Generalni revizor

Bozana Trnini¢ Milenko Sego

I NALAZI | PREPORUKE

1. Uvod

Vije¢e ministara Bosne i Hercegovine (u daljem tekstu: VijeCe ministara) je organ
izvrSne vlasti Bosne i Hercegovine koji vrsi svoja prava i duznosti kao vladine funkcije,
u skladu sa Ustavom BiH, zakonima i drugim propisima Bosnhe i Hercegovine. Vije¢e
ministara osniva stalne ili privremene urede, direkcije, sluzbe, odbore i druga tijela radi
osiguranja potpunog, djelotvornog, kvalitetnog i uskladenog obavljanja poslova.

Generalni sekretarijat je stalno tijelo Vije¢a ministara koje obavlja poslove pripreme
sjednica i zapisnika, vodenje zapisnika sa sjednica i provodenje odluka Vijeca
ministara BiH i radnih tijela Vije¢a ministara, vodenje evidencija, informisanje javnosti,
protokol, administrativne, opc¢e i tehnicke poslove, materijalno-finansijske poslove,
objavljivanje odluka Vije¢a ministara u sluzbenim glasilima i druge poslove koje mu
odlukom dodijeli Vije¢e ministara. Rad Generalnog sekretarijata se, prema Odluci o
Generalnom sekretarijatu’ obavlja putem organizacionih jedinica: Administrativne
sluzbe, Sluzbe za materijalno-finansijske i opte poslove, Sluzbe za informisanje i
Sluzbe za protokolarne poslove.

Radom Generalnog sekretarijata rukovodi generalni sekretar koji saglasno Zakonu o
drzavnoj sluzbi u institucijama BiH ima status sekretara sa posebnim zadatkom i za
svoj rad je odgovoran predsjedavajucem VijeCa ministara

Imenovanje generalnog sekretara je, nakon isteka mandata u avgustu 2010. godine,
okonc€ano u januaru 2011. godine, kada je Agencija za drzavnu sluzbu po sluzbenoj
duZnosti donijela rjeSenje o imenovaniu.

Kabinet predsjedavajuceg Vije¢a ministara BiH osnovan je kao stalno stru¢no tijelo Cije
su nadleznosti rada, nacin rukovodenja i druga pitanja od znacaja za rad uredene
Odlukom Vije¢a ministara®. Kabinetom rukovodi savjetnik-$ef Kabineta kojeg imenuije i
razrjeSava predsjedavajuci Vije¢a ministara.

U svrhu pruzanja pomoci predsjedavajucem Vijeéa ministara BiH osnhovana je
Obavijestajno-sigurnosno-savjetodavna sluzba koja je organizaciono pri Kabinetu
predsjedavaju¢eg. Odlukom Vije¢a ministara od 29.04.2004. godine odredeno je da
sluzbom rukovodi sekretar koji se imenuje u skladu sa Zakonom o drzavnoj sluzbi u
institucijama BiH. Sekretar sluzbe je istovremeno, na osnovu rieSenja o imenovanju iz
2007. godine, obavljao i duznost generealnog sekretara EXPO sekcije za BiH na
Svjetskoj izlozbi EXPO-2010 u Kini. Obavljanje duznosti sekretara sekcije
podrazumijevalo je povremeno, a zatim i stalno odsustvo iz zemlje, te je u oktobru
razrijeSen duznosti sekretara Obavjestajno-sigurnosno-savjetodavne sluzbe.

2. Postupanje po ranijim preporukama

Ured za reviziju institucija BiH (u daljem tekstu: Ured) izvrSio je finansijsku reviziju
Generalnog sekretarijata za 2009. godinu o ¢emu je sacinjen lzvjestaj o reviziji u kome

! Odluka broj 214/03 od 18.11.2003. g. (Sluzbeni glasnik BiH, broj 41/03)
2 Odluka broj 210/03 od 06.11.2003. g. (Sluzbeni glasnik BiH, broj 41/03)

je izrazeno pozitivno misljenje i date preporuke za unaprjedenje pojedinih poslovnih
procesa.

Generalni sekretarijat je dostavio odgovor Uredu saglasno ¢lanu 16. stav 3. Zakona o
reviziji o preduzetim aktivnostima na realizaciji datih preporuka u lzvjesStaju o reviziji za
2009. godinu.

Osvrtom na preporuke revizije date u lzvjestaju o reviziji za 2009. godinu te uvidom u
preduzete aktivnosti, utvrdili smo sljedece:

Realizovane preporuke:
e Donesene su odluke o ograni¢enjima reprezentacije i mobilnih telefona za
Kabinet predsjedavajuéeg Vije¢a ministara BiH.

Preporuke ¢€ija je realizacija u toku:
e U fazi pripreme budzeta za 2011. godinu posebno su planirana sredstava
potrebna za rad Kabineta predsjedavajuéeg i Generalnog sekretarijata te se
realizacija ove preporuke ocekuje u narednoj godini.

Nerealizovane preporuke:

¢ Jo$ uvijek nije jasno preciziran osnov za isplatu stimulacije tokom cijele godine
odredenom broju zaposlenih;

e | dalje je prisutno angazovanje znatnog broja izvrSilaca putem ugovora o djelu
tokom cijele godine ili u odredenom periodu;

e Realizacija preporuke o jednoobraznom nacinu rjeSavanja isplate naknada za
Clanove komisija koje formira Vije¢ ministara nije moguca bez aktivhog ucesca
nadleznih institucija, a za njenu konacénu realizaciju trebala bi biti pokrenuta
inicijativa od strane Generalnog sekretarijata.

3. Sistem internih kontrola?®

U skladu sa uspostavljenom organizacijom i nadleZznostima koje se odnose nha
rukovodenje i obavljanje poslova, sistem internih kontrola uspostavija se i provodi
donoSenjem pravila posebno za Kabinet predsjedavajuceg, te posebno za Generalni
sekretarijat. Ovako uspostavljen sistem internih kontrola nije u potpunosti efikasan u
podruc¢ju donoSenja pravila, a narocCito u dijelu praéenja odredenih poslovnih procesa
koji utiCu na realizaciju ukupnog budzeta. Utvrdili smo, naime, da se za odredene vrste
izdataka ne moze u svim slu€ajevima potvrditi opravdanost nastalog troska:
¢ nisu havedena svrha i povod za nastali troSak (troSkovi reprezentacije),
e isplate pojedinih izdataka medusobno su kumulirane i vrSi se isplata po dva
oshova (isplata dnevnica i stimulacije),
e na osnovu dokumentacije se ne moZze utvrditi potreba za angaZovanjem
izvrSilaca putem ugovora o djelu u realizovanom obimu,
e KkoriStenje vozila u obimu koji je utvrden na osnovu pomocnih evidencija,
e utvrdili smo da postoje odredeni nedostaci i kod pracenje ugovorenih uslova tj.
cijena (avio prijevoz) i pracenja realizacije ugovora (nabavka Stampe).

% Sistem internih kontrola je jedinstven proces kojeg uvodi rukovodstvo i zaposleni institucije, a osmisljen je
Za pruzanje razumnog uvjerenja da se u izvr§avanju misije institucije postizu sljedeci opsti ciljevi: efikasne
poslovne operacije, pouzdano finansijsko izvjeStavanje, uskladenost poslovanja sa zakonima i propisima i
zastita imovine.

4. Budzet
e Planiranje i izvrSenje budzeta

Cirkularnim pismom Ministarstva finansija i trezora BiH odredena je gornja granica
rashoda za 2010. godinu u iznosu od 5.894.000 KM, na koliko je saCinjen budzZetski
zahtjev Generalnog sekretarijata. Zahtjevom su obuhvaéena sredstva namijenjena za
Kabinet predsjedavaju¢eg i Generalni sekretarijat, Komisiju za drzavnu imovinu,
Zalbeno vijeée i sredstva za realizaciju svjetske izlozbe u Sangaju EXPO-2010.
Zakonom o budzetu institucija Bosne i Hercegovine i medunarodnih obaveza Boshe i
Hercegovine za 2010. godinu* odobrena su sredstva budZeta u iznosu od 5.655.000
KM i na osnovu procjene potrebnih sredstava za 61 zaposlenog. U okviru ovih
sredstava su sredstva za Kabinet predsjedavajuc¢eg i Generalni sekretarijat u iznosu od
3.184.786 KM, sredstva za Komisiju za drzavnu imovinu u iznosu od 137.500 KM,
sredstva za Zalbeno vije¢e u iznosu od 60.000 KM i sredstva za Svjetsku izloZbu
EXPO-2010 (Program EXPO) u iznosu od 2.272.714 KM.

Ukupno izvrSenje budzeta Generalnog sekretarijata (bez Programa EXPO) je
2.949.562 KM (86% od planiranog budZzeta) i prikazano je u Tabeli I.

Analizom odobrenog i izvrSenog budZeta uodili smo da su pojedine pozicije (bruto
place, naknade, putni trodkovi, telefonske i postanske usluge, nabavka materijala)
realizovane u procentima od oko 80 %, dok su pozicije za koje je izvrSeno povecanje
putem prestrukturiranja realizovane u procentima od 96 do 99 %. Projekcijom
zaposljavanja planiran je broj od 61 zaposlenog, a kako dinamika zapoSljavanja nije
pratila planiranu (prosjean broj zaposlenih tokom godine je iznosio 55), bruto place i
naknade su realizovane sa 87 %, a naknade troSkova zaposlenih sa 86 %.

Odobrenim prestrukturiranjima vrSene su korekcije prema vrsti izdataka kao i izmedu
pojedinih mjesta potroSnje zbog troSkova koji nisu planirani, a koji su se pojavili nakon
Sto je dostavljen prijedlog budzeta. Neplanirani izdaci se odnose na naknadu po
osnovu rada u Komisiji za plaée i naknade u institucijama BiH zbog produzavanja
mandata ¢&lanovima komisije, naknada za rad &lanovima Zalbenog vijeéa (koje se
isplacéuju na osnovu rijeSenih predmeta pa se prilikom planiranja budzeta ne moze
predvidjeti broj predmeta) i ostale vanredne aktivnosti koje su uticale na potrebu za
prestrukturiranjem. Odobrenim prestrukturiranjem od 31.12.2010. godine je u okviru
tekucih izdataka izvrSeno umanjenje nekih pozicija na ime poveéanja sredstava za
druge pozicije, od kojih se na usluge prijevoza odnosi 25.000 KM, a ugovorene usluge
43.000 KM.

Odlukama Vije¢a ministara u tri navrata su odobrena sredstva budZetske rezerve u
ukupnom iznosu od 35.000 KM radi finansiranja troSkova boravka ekspertske misije
Evropske komisije u vezi sa provodenjem Mape puta za liberalizaciju viznog rezima u
BiH.

e Planirani i realizovani programski zadaci

Planom rada opisno su planirane aktivnosti iz nadleznosti rada Generalnog sekretarijata.

* Sluzbeni glasnik BiH broj 103/09

U izvjestaju o radu su iskazane aktivnosti Generalnog sekretarijata koje se odnose na:

e pripremanje i objedinjavanje programa rada i izvjeStaja o radu Vijec¢a ministara,
praéenje provodenja programa rada i sacCinjavanje tromjesecnih izvjeStaja o
realizaciji;

o pripremu i praéenje rada sjednica Vije¢a ministara, vodenje zabiljeSki o donijetim
odlukama i zaklju€cima, izrada zapisnika sa sjednica, informisanje institucija o
zaklju€cima donesenim na sjednicama;
pripremu i pracenje rada sjednica odbora Vije¢a ministara;
aktivnosti u vezi zakljuCaka Parlamentarne skupstine;
materijalno-finansijske poslove;
informisanje javnosti o radu Vije¢a ministara emitovanjem saopcenja i putem
obrade zahtjeva novinara i gradana;

o protokolarne aktivnosti u vezi sa organizovanjem posjeta premijera i predsjednika
vlada i uzvratnih posjeta predsjedavajuéeg Vijeca ministara.

Realizacija navedenih aktivnosti je prezentirana brojéanim pokazateljima, pa je
navedeno da je u 2010. godini pripremljeno 30 sjednica Vije¢a ministara na kojima su
razmotrene 1129 tacke dnevnog reda. Takoder je navedeno da je u parlamentarnu
proceduru upuéeno 40 prijedloga zakona, da su zaprimljena 123 poslani¢ka pitanja na
koje je, uz pitanja dostavljena direktno institucijama, dostavljeno 148 odgovora. Kao
najznacajnije protokolarne aktivnosti navedena je organizacija devet posjeta premijera,
predsjednika vlada i drzavnih sekretara Bosni i Hercegovini i osam posjeta ministara
Bosni i Hercegovini, organizovanje 12 sluzbenih putovanja za predsjedavajuceg i
Clanove Vije¢a ministara te ostale aktivnosti na organizaciji posjeta i sastanaka.

5. Finansijski izvjestaji

Generalni sekretarijat je u skladu sa Pravilnikom o finansijskom izvjeStavanju institucija
BiH (Sluzbeni glasnik BiH, broj 33/07) sacinio godisnji finansijski izvjestaj za 2010.
godinu koji sadrzi bilans stanja, pregled rashoda budzeta po ekonomskim
kategorijama, posebne podatke o placama i broju zaposlenih, pregled dinamike
zapoSljavanja, pregled stalnih sredstava u obliku stvari i prava i pregled kapitalnih
ulaganja po vrstama, projektima i opremi. Takoder, sastavni dio godiSnjeg finansijskog
izvjeStaja predstavija analiza izvrSenja budzZeta koja je sastavljena u tekstualnom
obliku.

Godisnji finansijski izvjeStaj za 2010. godinu dostavljen je Ministarstvu finansija i

trezora BiH 03.03.201. godine, a korigovani godisnji finansijski izvjeStaj dostavljen je
30.03.2011. godine.

6. Pregled rashoda budzeta

6.1. Tekudi izdaci

e Bruto plaée i naknade

Ukupno ostvarene bruto place i naknade iznose 1.602.518 KM, od ¢ega se na neto
place i naknade odnosi 1.038.319 KM, a na poreze i doprinose 564.199 KM.

Prosje€an broj zaposlenih tokom godine iznosio je 55, dok je na dan 31.12.2010.
godine stvarni broj zaposlenih iznosio 52. Broj zaposlenih je manji kako u odnosu na
planirani broj tako i u odnosu na broj zaposlenih na kraju godine. U Kabinetu
predsjedavajuceg planiran je broj od 13, a ostvaren broj od 7 zaposlenih, $to u odnosu
na 2009. godinu predstavlja umanjenje za 4 zaposlena.

Stimulacije: Ukupan iznos isplacenih stimulacija za Generalni sekretarijat i Kabinet
predsjedavajuceg iznosi 15.548 KM za ukupno 58 zaposlenih.

Stimulacija je tokom cijele godine (osim za vrijeme godiSnjeg odmora) obradunata za
jednog zaposlenog u Kabinetu, ¢ak i za isti mjesec za koji su jednom zaposlenom
obracunate dnevnice po osnovu sluzbenog puta. Mada ukupan iznos isplaéene
stimulacije za ovog zaposlenog nije materijalno znacajan (radi se o iznosu od 1.905
KM) istiéemo da se redovnom isplatom stimulacije gubi njen smisao i sustina
nagradivanja za posebne rezultate i aktivnosti, te postavlja pitanje opravdanosti isplate
stimulacije za period kada je zaposlenom prikazan sluzbeni put za cijeli mjesec i po
tom osnovu isplaéene dnevnice.

Metodologija: Vije¢e ministara odobrio je pojedinaéne saglasnosti na specifikacije
radnih mjesta srednje struCne spreme razvrstane u platne razrede za Generalni
sekretarijat, Kabinet predsjedavajuc¢eg i Obavjestajno-sigurnosno-savjetodavnu sluzbu
pri Kabinetu predsjedavajuceg te je proces metodologije za razvrstavanje radnih
mjesta u potpunosti proveden.

e Naknade troskova zaposlenih

Naknade troSkova zaposlenih ostvarene tokom 2010. godine iznose 277.325 KM.
Najznacajnije naknade odnose se na prijevoz (44.208 KM), naknade troSkova
smjestaja (25.809 KM), naknade za odvojeni zivot (23.710 KM), topli obrok (96.606
KM), regres za godisnji odmor (33.733 KM) i naknade za rad u komisijama (7.950 KM).
Ostale naknade knjizene u okviru ove vrste rashoda se odnose na naknade koje su
isplacene za pomo¢ u slu€aju smrti ili teze bolesti (13.536 KM) i otpremnine zbog
odlaska u penziju (2.387 KM) za koje u testiranom uzorku nisu utvrdene nepravilnosti.
Naknadu za troSkove smjestaja ostvarivalo je u odredenom periodu godine 5 lica, dok
je naknadu za odvojeni Zivot ostvarivalo 6 lica. Naknade su isplaene prema propisima
koji reguliSu ove vrste naknada.
e Putni troskovi

Putni troSkovi realizovani su u iznosu od 177.872 KM, a najznacajniji se odnose na
troSkove dnevnica u zemlji (25.770 KM), troSkove prijevoza u inostranstvu javnim
sredstvima (83.923 KM), troSkove smjestaja za putovanja u inostranstvu (35.223 KM) i
troSkove dnevnica u inostranstvu (24.160 KM).

Tokom veceg dijela godine vozaCima predsjedavajuceg VijeCa ministara i Generalnog
sekretara obracun dnevnica za sluzbena putovanja je vrSen i u vrijeme boravka u
mjestu prebivalista, a uvidom u dokumentaciju konstatovano je da su dnevnice
isplacene i za neradne dane, odnosno dane vikenda. Po osnovu dnevnica u zemlji
vozaCu predsjedavajuceg VijeCa ministara isplaceno je 13.350 KM, a vozacu
generalnog sekretara 8.775 KM, a za ista putovanja po osnovu kojih su isplaéene
dnevnice vozacima, predsjedavajuci i generalni sekretar nisu ostvarili dnevnice niti su
im evidentirana sluzbena putovanja.

U odlukama o upucivanju na sluzbeni put i u nalozima uglavnom se samo navodi da je
svrha putovanja — sluzbeno putovanje, bez navodenja stvarnog povoda za sluzbeno
putovanje te je potrebno preduzeti aktivnosti na upisivanju ovih podataka u buduéem
periodu, jer je isto propisano i internim aktom.

Preporucujemo da se preispita osnovanost i obim isplata dnevnica vozacima
imenovanih lica, posebno sa stanovista obima isplate i ¢injenice da se dnevnice
isplacuju i za neradne dane, odnosno dane vikenda. U cilju transparentnog i
ravnopravnog rjesavanja nacina plaéanja voza¢a imenovanih lica bilo bi
opravdano pokrenuti inicijativu za regulisanje ove problematike kod nadleznih
institucija.

Troskovi avio karata: Na osnovu okvirnog sporazuma zaklju¢enog u 2009. godini
vrSena je nabavka avio karata, a za svako putovanje je vrSeno zakljuCivanje
pojedinaénih ugovora u kojima je navedena cijena karata za konkretno putovanje. 1z
dokumentacije se ne moze utvrditi da li je za putovanje dobavljaé dostavljao tri
alternativne relacije razli¢itih kompanija, kako je to regulisano okvirnim sporazumom,
te je time onemogucena i kontrola ugovorenih cijena, osim provizije koja je odredena
okvirnim sporazumom.

e lzdaci telefonskih i postanskih usluga

Izdaci telefonskih i postanskih usluga realizovani su u iznosu od 82.518 KM, a
najznacajniji se odnose se na izdatke za fiksne telefone (33.351 KM) i mobilne telefone
(48.039KM).

Troskovi mobilnih telefona: Pravo na koristenje mobilnih telefona u 2010. godine je
imao 41 zaposleni sa ograni¢enjima od 40-300 KM u Kabinetu predsjedavajuéeg i 60-
300 KM u Generalnom sekretarijatu. U skladu sa odlukom za 6 zaposlenih je odobreno
koristenje ultra dopuna i to isplatom iz blagajne maksimalno dozvoljenog iznosa, bez
odgovaraju¢eg dokumentovanja kupovine.

Takoder smo utvrdili da odredeni broj racuna za mobilne telefone glasi na fizi¢ka lica, a
da se isti u punom iznosu evidentiraju i pla¢aju kroz ISFU. Ovakav nacin unosa nije
prihvatljiv jer raCuni ne glase na instituciju te je potrebno osigurati isplatu u skladu sa
utvrdenim ogranienjima. Navedeni nacin unosa racuna, medutim, nije uticao na
taCnost iskazanih izdataka jer su sva prekoraCenja po racunima fizi¢kih lica odbijena ili
knjizena na potraZivanjima.

Misljenja smo da je potrebno preispitati opravdanost odobravanja upotrebe
mobilnih telefona za spomenuti broj zaposlenih kao i visinu utvrdenih
ograni¢enja. Takoder je potrebno obustaviti naéin odobravanja potrosnje
utvrdivanjem limita za ultra dopune jer se na taj na€in ne moze osigurati kontrola
namjenskog troSenja sredstava.

e |zdaci za usluge prijevozai goriva i teku¢eg odrzavanja sluzbenih vozila
Na izdatke za upotrebu vozila odnose se izdaci za gorivo (47.718 KM), usluge

registracije vozila (2.935 KM), usluge pranja i parkinga (5.750 KM), izdaci za tekuée
odrzavanje vozila (55.028 KM) te usluge osiguranja vozila (13.622 KM).

Generalni sekretarijat posjeduje 10 vozila, a za 3 vozila je internim pravilnikom
odobreno 24-satno koristenje. Tokom prethodne revizije smo utvrdili da je u putnim
nalozima za ta vozila upisana predena kilometraza ali ne i podaci o relacijama na
kojima su vozila koriStena ili su navedene relacije ali u kombinaciji sa podacima o loko
voznji. Takav nacin evidentiranja ne osigurava potpunu kontrolu nad koristenjem vozila
u smislu opravdanosti koristenja vozila u navedenom obimu, kontrole neuobi¢ajene
kilometraza u loko voznji te na kraju i troSkova koji su proizasli iz takvog nacina
koridtenja vozila. Podaci o predenoj kilometrazi od 60.407 KM za jedno vozilo (s tim da
je navedeno vozilo samo u decembru preslo oko 14.000 km) i 88.848 KM za dva vozila
koja se koriste na istim relacijama i za iste potrebe, te podaci o vozilima koja nisu
dodijeljena na 24-satno koristenje, ali se na osnovu evidencija moze zakljuciti da se
koriste za dolazak na posao i odlazak sa posla dovoljno govore o nuznosti
uspostavljanja efikasnijeg sistema internih kontrola.

Evidencija o odrzavanju vozila sadrzi podatke o troSkovima po svakom vozilu koji su
evidentirani na osnovu racuna ali ne pruza informacije o izvrSenim opravkama i
zamjenama dijelova na osnhovu kojih se mogu procijeniti potrebe i opravdanost za
odredenim opravkama. S obzirom da se od realizovanih troSkova opravki (55.028 KM)
samo na jedno vozilo odnosi 20.756 KM, mislienja smo da je neophodno uspostaviti
kvalitetniju evidenciju.

Preporucujemo da se osigura sveobuhvatna i detaljna evidenciju o obavljenim
servisima i zamijenjenim dijelovima koja ée biti osnov za podnosenje zahtjeva za
opravkama, te da se preispita opravdanost korisStenja vozila na nacin koji nije
definisan internim pravilnikom.

e Ugovorene usluge

Izdaci za ugovorene usluge ostvareni su u iznosu od 588.400 KM. Najznac&ajniji
troSkovi odnose se na usluge javnog informisanja i odnosa sa javnoS¢u (38.787 KM),
usluge reprezentacije (93.068 KM), ugovore o djelu (213.010 KM) i komisije drugih
institucija (156.896 KM).

Usluge javnog informisanja i odnosa sa javnoséu: Navedene usluge su realizovane
u iznosu od 38.787 KM, a odnose se uglavnom na nabavku Stampe od dobavlja¢a sa
kojim je zakljuen ugovor za isporuku Stampe te od drugih dobavljata. Generalni
sekretarijat je zaklju€io ugovor sa dobavljatem za nabavku Stampe u iznosu od 20.000
KM. Ugovor je zakljuen u 2008. godini na period od dvije godine, a troSkovi po osnovu
ovog ugovora su u 2010. godini iznosili 19.000 KM.

Preporuc¢ujemo Generalnom sekretarijatu da osigura praéenje realizacije
ugovora te preispita broj i visinu ukupno realizovanih troSkova za nabavku
Stampe .

Troskovi reprezentacije: Odlukama o troSkovima reprezentacije koje su donesene
posebno za Kabinet i Generalni sekretarijat regulisano je ko ima pravo na
reprezentaciju te odobreni iznosi za reprezentaciju u sjedistu Vije¢a ministara (interna
reprezentacija).

Pravo na reprezentaciju van sjedista Vije¢a ministara imaju predsjedavajuéi Vijeca
ministara i Sef Kabineta po odobrenju predsjedavajuceg, generalni sekretar i pomocnici
generalnog sekretara uz odobrenje generalnog sekretara. Za reprezentaciju u sjedistu
(internu reprezentaciju) odobreno koriStenje sredstva (na mjeseénom nivou) Sefu

Kabineta predsjedavajuceg (1.000 KM), savjetnicima predsjedavajuceg i savjetnicima
predsjedavajuceg po ugovoru o djelu (po 200 KM), generalnom sekretaru (800 KM),
pomocnicima generalnog sekretara (po 150 KM) i pomoc¢niku generalnog sekretara koji
rukovodi sluzbom za protokolarne poslove (250 KM).

Na racunima za reprezentaciju upisana su obrazlozenja uglavhom vrlo kratkog
sadrZaja bez navodenja broja lica koja su prisustvovala dogadaju po osnovu kojeg je
nastao troSak reprezentacije, a prilikom KkoriStenja reprezentacije u sjediStu u
odredenim slu€ajevima nisu ni navedena obrazlozenja za nastanak troSkova po osnovu
konzumiranja jela, hrane i alkoholnih pi¢a. Takoder je uoeno da su priznati i
evidentirani troSkovi reprezentacije po osnovu odobrenog prava na internu
reprezentaciju za savjetnika predsjedavajuceg koji je u periodu nastanka tog troSka bio
odsutan zbog obavljanja aktivnosti u vezi sa svjetskom izlozbom u Sangaju.

Takoder smo uodili da je na osnovu priloZenih raduna evidentiran troSak reprezentacije
prilikom sluzbenih putovanja, a iz istih se ne moze utvrditi da je reprezentacija nastala
u svrhu obavljanja poslovnih aktivnosti koje su bile cilj putovanja.

Preporucujemo da se do donosSenja podzakonskog akta dopuni interni akt u
dijelu koji se odnosi na prethodno pobrojane nedostatke. Narocéito naglasavamo
potrebu jasnog definisanja i preispitivanja korisStenja ove kategorije troskova
prilikom sluzbenih putovanja jer se u svrhu pokriéa troSkova koji se
podrazumijevaju pod pojmom ishrane isplaéuju dnevnice.

Ugovori o djelu: Putem ugovora o djelu u Kabinetu i Generalnom sekretarijatu je bilo
angazovano ukupno 24 lica za obavljanje razli¢itih poslova kao $to su protokolarni
poslovi, informaciono dokumentacioni poslovi, odrzavanje mreze, i poslovi za e-vladu,
kurirsko- vozaCke poslove te po osnovu obavljanja poslova savjetnika
Predsjedavaju¢eg. Za vecinu pobrojanih poslova angazman je trajao tokom vecéeg
dijela ili cijelu godinu te su u zavisnosti od vrste posla utvrdene naknade (1.100 KM za
odrzavanje mreze, po 1.500 KM za kurirsko-vozacCke i protokolarne poslove, 2.500-
3.000 KM za savjetnike). lzvjestaji o obavljenim poslovima sacinjeni su tromjesecno, sa
uglavnom istim sadrzajem i sa uopéenim i opisno navedenim relizovanim aktivnostima.

Po osnovu koridtenja usluga simultanog i konsekutivhog prevodenja povremeno su
angazovana lica po ugovoru o djelu, a iznosi isplaceni za navedene ugovore na
godiSnjem nivou prelaze iznose koji su Zakonom o javnim nabavkama dopusteni za
zaklju€ivanje direktnog sporazuma. Cijena prevodilackih usluga nije definisana
ugovorom vec se isplata vrSi na osnovu prilozenog obra¢una koji dostavlja izvrsilac
posla uz ugovor.

U skladu sa preporukama iz ranijih izvjeStaja misljenja smo da je potrebno
preispitati opravdanost angazovanja putem ugovora o djelu u navedenom obimu
te u cilju racionalizacije troskova preispitati postojec¢i nacin angaZovanja lica za
obavljanje poslova koji su u funkciji realizacije zadataka Vijeéa ministara.

Prije zakljuéenja ugovora za prevodenje potrebno je planirati potrebe na
godisnjem nivou i na odgovarajuéi nacin zadovoljiti zahtjeve za konkurencijom,
primjenom Zakona o javnim nabavkama.

Komisije drugih institucija: lzdaci za ¢lanove komisija su realizovani u iznosu od
156.896 KM, a odnose se naknade ¢lanovima Komisije za drZzavnu imovinu iz drugih
institucija (88.910 KM), naknade &lanovima Zalbenog vijeéa (55.450 KM) te naknada
za jednog Clana Komisije za plaée (13.536 KM).

Komisija za drzavnu imovinu: U radu Komisije za drzavnu imovinu ucéestvovalo je
ukupno 16 &lanova kojima je odlukom® utvrden iznos naknade po obradenom i
rijeSenom predmetu: predsjedniku 50 KM, sekretaru 45 KM, ¢lanovima pojedinacno 40
KM, administrativnom licu 30 KM i tehni¢kom licu i 15 KM. Naknade su isplaéene na
osnovu pojedinacnih izvjeStaja o rijeSenim predmetima. Prema izvjeStaju o radu
Komisije za drzavnu imovinu u 2010. godini je obradeno i rijeSeno ukupno 159
predmeta.

Zalbeno vijeée: Odlukom o formiranju Zalbenog vije¢a pri Vijeéu ministara BiH®
utvrdeno je da Zalbeno vijeée broji 3 &lana, a da naknade &lanovima iznose po 50 KM
po rijeSenom predmetu. Na osnovu dostavljenih izvjeStaja o rijeSenim predmetima
isplacene su naknade =zakljuéno sa novembrom. Naknada za decembar nije
obracunata i prikazana u godis$njim izvjestajima jer su do tada pojedinaéno obraCunate
naknade preSle iznos koji je predviden ¢lanom 5. Odluke o kriterijima za utvrdivanje
nov€ane naknade za rad u upravnim odborima, nadzornim i drugim odborima i drugim
radnim tijelima iz nadleznosti institucija BiH’ (24 prosje¢ne neto plaée u BiH u
prethodnoj godini). Prema izvjestaju o radu Zalbenog vijeéa u 2010. godini je
zaprimljeno 611 zalbi, a rijeSeno je 392 Zalbe.

Komisija za plaée: Na osnovu zaklju¢ka Vije¢a ministara produZzen je mandat
Clanovima Komisije za plaée i naknade u institucijama Bih do 31.12.2010. godine.
Prema utvrdenoj mjesecnoj naknadi za nezavisnog stru€njaka (1,5 prosjecnih neto
placa u BiH) obracunata je naknada u iznosu od 1.128 KM mjesecno, uz retroaktivnu
isplatu za prva Cetiri mjeseca. Komisija za plac¢e i naknade do okon&anja revizije nije
dostavila izvjestaj o radu u 2010. godini Vije€u ministara na razmatranje i usvajanje.

6.2. Kapitalni izdaci
Kapitalni izdaci su realizovani u iznosu od 10.869 KM i odnose se na nabavku opreme.

7. Bilans stanja

Ukupna aktiva Generalnog sekretarijata odnosi se ha nov€ana sredstva (10.488 KM),
kratkoro€na potrazivanja (37.576 KM), kratkoro¢na razgrani¢enja (4.027 KM) i stalna
sredstva koja se sastoje od opreme (398.086 KM) i stalnih sredstva u obliku prava
(11.005 KM).

Ukupnu pasivu Cine kratkorone tekuée obaveze (59.626 KM), obaveze prema
zaposlenima (163.598 KM), kratkoroCna razgraniCenja (3.534 KM) i izvori sredstava
(409.091 KM).

8. Javne nabavke

Generalni sekretarijat je u februaru utvrdio plan nabavki za 2010. godinu kojim su
odredene vrste nabavki prema kategoriji troSka, procijenjena vrijednost, planirani
termin nabavke i vrsta postupka. Prema procijenjenim vrijednostima utvrdeni su
uglavnom konkurentski postupci osim za nabavku avio karata za koje se procijenjeni

® Odluka Vije¢a ministara broj 209/09 (Sluzbeni glasnik BiH broj 77/09)
® Odluka Vijeéa ministara broj 122/07 (Sluzbeni glasnik 73/07)
" Odluka Vije€a ministara broj 12/09 od 05.02.2009.godine

iznos nabavke iznosio 300.000 KM, koliko je za ove namjene planirano dinamickim
planom.

Kako u 2009. godini nisu okoncani postupci nabavki putem zajednicke komisije za
nabavku goriva i uredskog materijala, navedeni postupci su pokrenuti u martu 2010.
godine, a ostali postupci prema planiranom terminu nabavke.

U oktobru je putem direktnog sporazuma izvrSena nabavka odijela za 4 zaposlene u
sluzbi za protokolarne poslove u ukupnom iznosu 4.700 KM (po jedno zimsko i ljetno
odijelo). Nabavka nije obuhvac¢ena planom nabavki te je pokrenuta nakon donoSenja
pravilnika o zastiti na radu.

9. Ostalo

e Program EXPO

Od ukupno odobrenih budZetskih sredstava iznos od 2.272.714 KM se odnosi na
sredstva za organizaciju Svjetske izlozbe EXPO-2010 (Program EXPO). Iz odobrenih
sredstava izvrSen je transfer sredstava u iznosu od 765.707 KM (391.500 EUR) za
placanje obaveza u Kini.

Procedurama o koristenju sredstava EXPO-2010 koje su potpisali generalni sekretar
Vije¢a ministara i generalni sekretar Sekcije za BiH za EXPO-2010 utvrdeno je da je za
nabavke i nastale troSkove iz sredstava predvidenih u budzZetu za realizaciju Programa
EXPO-2010 odgovoran generalni sekretar Sekcije. Generalni sekretar Sekcije, prema
tim procedurama, odobrava putne naloge angazovanih u Sekciji, potpisuje odluke,
ugovore o djelu i ugovore po drugom osnovu, narudzbenice i druge akte te propisuje
ostale procedure iz oblasti finansija, javnih nabavki i koriStenja usluga u zemlji i
Sangaju prema vazec¢im zakonima u Bosni i Hercegovini i Narodnoj Republici Kini.

Mimo sredstava odobrenih budZzetom Sekcija EXPO je ostvarila prihode (po osnhovu
donacija i prodaje suvenira) koji su upotrijebljeni za pokri¢e troskova tokom odrzavanja
izlozbe. Podaci o prihodima i troSkovi su, na osnovu izvjeStaja koji je sacinio kineski
knjigovoda, preuzeti i uneseni u ISFU sistem, a dokumentacija o prihodima i
troSkovima realizovanim u Kini (ukljuujuéi i iznos transferisanih budzetskih sredstava)
je na kineskom jeziku.

Ukupna realizacija Programa EXPO bi¢e predmet posebne revizije kojom ce biti
obuhvacena i odobrena budzetska sredstva koja nisu bila predmet revizije u ovom
izvjeStaju.

Takoder Zelimo ukazati na opravdanost i potrebu da se sredstava namijenjena za
slicne namjene iskazuju kao posebne pozicije u okviru budzeta institucija, Cime se nece
uvecCavati budzet institucije pri kojoj je organizovana sekcija. Time ¢ée se osigurati
potpuna transparentnost prilikom usvajanja budzeta i izvjestaja o izvrSenju budzeta kao
I pitanje odgovornosti u troSenju sredstava namijenjenih za realizaciju planiranih
zadataka.

10. Korespondencija

Generalni sekretarijat u ostavljenom roku dostavio komentare na Nacrt izvjeStaja o
reviziji za 2010. godinu. U komentarima su navedena obrazloZzenja na nalaze i

preporuke iz izvjeStaja i prezentovane informacije o aktivnostima koje ¢e biti preduzete
u 2011. godini na rjeSavaniju istih.

Voda tima za Rukovodilac Odjela za
finansijsku reviziju finansijsku reviziju
Snjezana Bastinac, visi revizor Miro Gali¢, viSi revizor

U reviziji uéestvovali:
Aida Selimovié, revizor

Ivana Vujevi¢, pomocni revizor

Izjava 0 odgovornostima rukovodstva

Medunarodni standard vrhovnih revizionih institucija (ISSAI 1580) predvida da revizor treba da dobije odgovarajucu
izjavu od rukovodstva institucije kao dokaz da rukovodstvo priznaje svoju odgovornost za objektivho prikazivanje
finansijskih izvjeStaja saglasno mjerodavnom okviru finansijskog izvjestavanja, te da je odobrilo finansijske izvjestaje.

Rukovodstvo Generalnog sekretarijata, kabineta i sluzbi Vijeéa ministara Bosne i
Hercegovine Bosne i Hercegovine (u daljem tekstu: Generalni sekretarijat) duzno je
da osigura da finansijski izvjestaji za 2010. godinu budu izradeni u skladu sa Zakonom
o finansiranju institucija BiH (Sluzbeni glasnik BiH broj 61/04 i 49/09), Pravilnikom o
finansijskom izvjeStavanju institucija BiH (Sluzbeni glasnik BiH broj 33/07) i Pravilnikom
o racunovodstvu budzeta institucija BiH (Protokol Ministarstva broj 01-St4-16-1810/05
od 30.05.2005. godine). Rukovodstvo je takoder obavezno da postupa u skladu sa
Zakonom o budzZetu institucija BiH i medunarodnih obaveza BiH za 2010. godinu
(Sluzbeni glasnik BiH broj 103/09) i prate¢im uputstvima, objaSnjenjima i smjernicama
koje donosi Ministarstvo finansija i trezora BiH, kao i ostalim zakonima u Bosni i
Hercegovini, tako da finansijski izvjeStaji daju fer i istinit prikaz finansijskog stanja i
rezultate poslovanja Generalnog sekretarijata .

Pri sastavljanju takvih finansijskih izvjeStaja odgovornosti rukovodstva obuhvataju
garancije:

e da je osmislien i da se primjenjuje i odrzava sistem internih kontrola koji je
relevantan za pripremu i fer prezentaciju finansijskih izvjestaja;

o dafinansijski izvjestaji ne sadrZze materijalno znacajne pogresne iskaze;

e da finansijski izvjeStaji sadrze sve relevantne podatke i analize izvrSenja
budzeta, kao i podatke o sistemu internih kontrola i realizaciji preporuka
revizije.

e da se u poslovanju primjenjuju vazeci zakonski i drugi relevantni propisi;

Rukovodstvo je takoder odgovorno za Cuvanje imovine i resursa od gubitaka, pa
stoga i za preduzimanje odgovaraju¢ih mjera da bi se sprijeCile i otkrile pronevjere i
ostale nezakonitosti.

Datum,

Generalni sekretar:

Zvonimir KutleSa



Pregled rashoda budzeta za 2010. godinu

Naziv institucije: Generalni sekretar Vije¢a ministara BiH

Tabela |
" Odobreni | Uskladivanja Ukupni lzvrSenje
SEE budzet budeta | budset(2+3) | budzeta | Mdeks 5/4
1 2 3 4 5 6

1. Tekuéi izdaci 3.357.286 35.000 3.392.286 2.938.693 87|
Bruto place i naknade 1.860.000 0 1.860.000 1.602.518 86
Naknade tro$kova uposlenih 344.000 -26.000 318.000 277.325 87
Putni trokovi 304.960 -50.000, 254.960 177.872 70
Izdaci telefonskih i post.usluga 107.000 0 107.000 82.518 77
Izdaci za energiju i kom. usluge 0 0 0 0
Nabavka materijala 41.000 0 41.000 31.871 78
Izdaci za usl. prijevoza i goriva 49.000 25.000 74.000 73.269 99
Unajmljivanje imovine i opreme 25.000 3.000 28.000 23.916 85
Izdaci za tekuée odrzavanje 66.000 5.000 71.000 65.411 92
Izdaci za osiguranje 25.000 0 25.000, 15.593 62
Ugovorene usluge i druge usluge 535.326 78.000 613.326 588.400 96
2. Kapitalni izdaci 25.000 0 25.000] 10.869 43
Nabavka zemljista 0
Nabavka gradevina 0
Nabavka opreme 25.000 25.000 10.869 43
Nabavka ostalih stalnih sreds. 0
Rekonstrukcija i inves.odrz. 0
3. Tekuéi grantovi 0 0 0 0
4. Program EXPO- budzet * 2.272.714 0 2.272.714 2.199.487 97
| Ukupno (1+2+3) 5.655.000 35.000 5.690.000 5.149.049 90
Il Prosje€an broj uposlenih 61 55
4. Novéane donacije 0 0
Rukovodstvo je ove izvjestaje odobrilo dana 2011. godine.

Generalni sekretar:

Zvonimir KutleSa

* Napomena:Sredstva namijenjena za realizaciju Programa EXPO nisu predmet revizije




Bilans stanja na dan 31.12.2010. godine

Naziv institucije: Generalni sekretarijat Vije¢a ministara BiH

Tabela ll
Opis 31.12.2009 31.12.2010. Indeks 3/2
1 2 3 4
1.Gotovina, krat.potrazivanja, razgranicenja i zalihe 14.961 52.091 348
Nov¢&ana sredstva 9.961 10.488 105
Kratkoro¢na potrazivanja 3.860 37.576 974
Kratkoro&ni plasmani
Interni finansijski odnosi
Zalihe
Kratkoro¢na razgranicenja 1.140 4.027 353
2. Stalna sredstva 547.100 409.091 75
Stalna sredstva 1.292.811 1.182.384 91
Ispravka vrijednosti 745.711 773.294 104
Neotpisana vrijednost stalnih sredstava 547.100 409.091 75
Dugoroéni plasmani
Dugoroc¢na razgrani¢enja
UKUPNO AKTIVA (1+2) 562.061 461.182 82
3. Kratkoro€ne obaveze i razgrani€enja 415.855 226.758 55
Kratkorogne tekuce obaveze 165.913 59.626 36
Kratkoro¢€ni krediti i zajmovi
Obaveze prema uposlenima 249.942 163.598 65
Interni finansijski odnosi
Kratkoro¢na razgranicenja 3.534
4. Dugorocéne obaveze i razgrani¢enja 0 0
Dugoro¢ni krediti i zajmovi
Ostale dugoro¢ne obaveze
Dugoro¢na razgrani¢enja
5. Izvori sredstava 547.100 409.091 75
Izvori sredstava 547.100 409.091 75
Ostali izvori sredstava
Nerasporedeni viSak prihoda/rashoda
UKUPNO PASIVA (3+4+5) 962.955 635.848 66

Napomena: Pravilnikom o finansijskom izvjeStavanju institucija Bosne i Hercegovine, ¢l.8. stav 4., napomenuto je da
bilans stanja budzetskih korisnika neée biti uravnotezen (aktiva jednaka pasivi) zbog programski uspostavljenog
sistema Glavne knjige, dok ¢e bilans stanja koji radi Ministarstvo finansija i trezora na nivou budzeta institucija

Bosne i Hercegovine za teku¢u godinu biti uravnotezen.

Rukovodstvo je ove izvjestaje odobrilo dana

2011. godine

Generalni
sekretar:

Zvonimir KutleSa




